КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Федеральнӧй сьӧмкудйысь сьӧм тшӧт весьтӧ муниципальнӧй велӧдан учреждение зданиеясын аварияысь видзчысян мероприятиеяс нуӧдӧм вылӧ муниципальнӧй районъяслӧн (кар кытшъяслӧн) сьӧмкудъяслы Коми Республикаса республиканскӧй сьӧмкудйысь
 субсидия сетӧм йылысь 

Коми Республикаса Веськӧдлан котыр шуис:
1. Вынсьӧдны Федеральнӧй сьӧмкудйысь сьӧм тшӧт весьтӧ муниципальнӧй велӧдан учреждение зданиеясын аварияысь видзчысян мероприятиеяс нуӧдӧм вылӧ муниципальнӧй районъяслӧн (кар кытшъяслӧн) сьӧмкудъяслы Коми Республикаса республиканскӧй сьӧмкудйысь субсидия сетан Правилӧяс содтӧд серти.
2. Коми Республикаса йӧзӧc велӧдан министерстволы тайӧ шуӧм примитан лунсянь дас лун чӧжӧн кырымавны муниципальнӧй районъяслӧн (кар кытшъяслӧн) муниципальнӧй юкӧнъясса торъя уджмога меставывса асвеськӧдлан органъяскӧд Федеральнӧй сьӧмкудйысь сьӧм тшӧт весьтӧ муниципальнӧй велӧдан учреждение зданиеясын аварияысь видзчысян мероприятиеяс нуӧдӧм вылӧ Коми Республикаса республиканскӧй сьӧмкудйысь субсидия сетӧм йылысь артмӧдчӧмъяс.
3. Тайӧ шуӧмыс вынсялӧ сійӧс примитан лунсянь.

Коми Республикаса Юралысь                                                           В. Гайзер

Сыктывкар
2012 вося рака тӧлысь 15 лун
81 №

ВЫНСЬÖДÖМА
Коми Республикаса Веськӧдлан котырлöн
2012 во рака тöлысь 15 лунся 81 №-а шуöмöн
(содтӧд)


Федеральнӧй сьӧмкудйысь сьӧм тшӧт весьтӧ муниципальнӧй велӧдан учреждение зданиеясын аварияысь видзчысян мероприятиеяс нуӧдӧм вылӧ муниципальнӧй районъяслӧн (кар кытшъяслӧн) сьӧмкудъяслы Коми Республикаса республиканскӧй сьӧмкудйысь субсидия сетан
ПРАВИЛӦЯС

1. Федеральнӧй сьӧмкудйысь сьӧм тшӧт весьтӧ муниципальнӧй велӧдан учреждение зданиеясын аварияысь видзчысян мероприятиеяс нуӧдӧм вылӧ муниципальнӧй районъяслӧн (кар кытшъяслӧн) муниципальнӧй юкӧнъясса сьӧмкудъяслы (водзӧ – меставывса сьӧмкудъяс) Коми Республикаса республиканскӧй сьӧмкудйысь субсидия (водзӧ – субсидия) сетӧм могмӧдсьӧ Коми Республикаса йӧзӧс велӧдан министерствоӧн (водзӧ - Министерство) ӧтувъя сьӧмкудъя роспись серти да Коми Республикаса республиканскӧй сьӧмкуд олӧмӧ пӧртан касса план серти сьӧмкудъя кӧсйысьӧм лимитъяс серти юклӧмӧн, мый урчитӧма тайӧ Правилӧяс дорӧ содтӧдӧн, Министерство да муниципальнӧй районъяслӧн (кар кытшъяслӧн) муниципальнӧй юкӧнъясса торъя уджмога меставывса асвеськӧдлан органъяс костын кырымалӧм артмӧдчӧмъяс подув вылын (водзӧ - Артмӧдчӧм), муниципальнӧй велӧдан учреждение зданиеясын аварияысь видзчысян мероприятиеяс нуӧдӧм вылӧ рӧскод ӧтвылысь сьӧмӧн могмӧдӧм вылӧ.
2. Субсидия сетӧм вылӧ муниципальнӧй районъяслӧн (кар кытшъяслӧн) муниципальнӧй юкӧн (водзӧ – муниципальнӧй юкӧн) бӧръян критерийӧн лоӧ муниципальнӧй юкӧнын велӧдан учреждение, мый урчитӧм пӧрадок серти шуӧма киссьӧмӧн.
3. Артмӧдчӧм форма вынсьӧдсьӧ Министерствоӧн Коми Республикаса сьӧм овмӧс министерствокӧд сёрнитчӧмӧн да йӧзӧдсьӧ Министерстволӧн официальнӧй сайтын «Ӧтуввез» юӧр сетан-телекоммуникация везын сійӧс вынсьӧдан лунсянь 3 лун чӧжӧн.
4. Субсидия сетсьӧ муниципальнӧй районъяслӧн (кар кытшъяслӧн) муниципальнӧй юкӧнъясса торъя уджмога меставывса асвеськӧдлан органъясӧн  (водзӧ – меставывса асвеськӧдлан органъяс) татшӧм условиеяс олӧмӧ пӧртӧм дырйи:
1) Эмӧсь муниципальнӧй инӧда актъяс, мыйяс урчитӧны капитальнӧй дзоньталӧм вылӧ индӧм объект лыддьӧгъяс быд объект вылӧ меставывса сьӧмкудйысь сетӧм сьӧм юклӧмӧн, мыйлӧн сьӧмӧн могмӧдан подулӧн лоӧ субсидия.
2) Эм меставывса асвеськӧдлан органъяслӧн меставывса сьӧмкудъяс йылысь решениясын тайӧ пунктлӧн 1 подпунктын индӧм мероприятиеяс вылӧ ӧтвылысь сетан сьӧм;
3) Эм Министерствоӧн урчитӧм форма серти да кадколастӧ субсидия корӧм вылӧ муниципальнӧй юкӧнлӧн заявка;
4) Примитӧма меставывса асвеськӧдлан органъяслӧн нормативнӧй инӧда актъясӧн урчитӧм петкӧдласъяслӧн субсидия сетан бӧртаслунлӧн Артмӧдчӧмӧн урчитӧм петкӧдласъяслы лӧсялӧмысь муниципальнӧй юкӧнлӧн кӧсйысьӧм.
5. Субсидия могмӧдсьӧ юклӧм серти тайӧ Правилӧяс дорӧ содтӧд серти.
Субсидия вештыссьӧ Коми Республикаса республиканскӧй сьӧмкуд тшӧт весьтӧ Артмӧдчӧмӧн урчитӧм кадколастӧ.
6. Субсидия подув вылын рӧскод збыльмӧдӧмысь да субсидия видзан бӧртаслунлӧн шедӧдӧм шӧр мога петкӧдласъясысь отчитайтчан кадколаст да пӧрадок урчитсьӧ Артмӧдчӧмӧн.
7. Министерствоӧ сетӧм юӧръяслӧн да отчётъяслӧн стӧчлунысь кывкутӧны меставывса асвеськӧдлан органъяс.
8. Сетӧм субсидиялысь бӧртаслун донъялӧ Министерство Армӧдчӧмӧн урчитӧм татшӧм петкӧдласъяслысь шедӧдӧм тшупӧд серти:
1) муниципальнӧй юкӧнӧн субсидияысь видзӧм пай муниципальнӧй юкӧнлы вештӧм ӧтувъя став субсидия серти;
2) велӧдан учреждение зданиеясын авариялы паныд нуӧдӧм уджлӧн пай Артмӧдчӧмӧн индӧм велӧдан учреждение зданиеясын жугласьӧмлы паныд нуӧдан ӧтувъя удж серти;
3) дзоньталӧм велӧдан учреждениеяслӧн пай Артмӧдчӧмӧн индӧм жугласьӧм велӧдан учреждение здание ӧтувъя лыд серти.
9. Субсидиялӧн бӧртаслун донъялӧ Министерство сьӧм видзан отчётнӧй во кывкӧртӧдъяс серти. Субсидия видзӧм йылысь отчёт вынсьӧдсьӧ Министерствоӧн да йӧзӧдсьӧ Министерстволӧн официальнӧй сайтын «Ӧтуввез» юӧр сетан-телекоммуникация везын отчётнӧй бӧрын мунысь во урасьӧм тӧлысь 10 лунӧдз.
[bookmark: _GoBack]10. Муниципальнӧй юкӧнӧн отчётнӧй воӧ абу кӧ шедӧдӧма Артмӧдчӧмӧн урчитӧм субсидия сетан бӧртаслунлысь петкӧдлас, муниципальнӧй юкӧнлы урчитӧм тайӧ сьӧм видзан во кежлӧ субсидия ыджда чинтыссьӧ Министерствоӧн Коми Республикаса сьӧм овмӧс министерствокӧд сёрнитчӧмӧн торъя пӧрадок серти, мый урчитӧма «Канму да муниципальнӧй велӧдан учреждение зданиеясын аварияысь видзчысян мероприятиеяс нуӧдӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субсидия сетӧм йылысь» 2009 во сора тӧлысь 30 лунся 622 №-а Россия Федерацияса Веськӧдлан котырлӧн шуӧмлӧн 10(2) пунктӧн.
11. Субсидиялӧн сьӧм лоӧ торъя мог вылӧ индӧмаӧн да оз вермы веськӧдсьыны мӧд мог вылӧ.
Субсидия мӧд мог вылӧ видзӧм ас бӧрся кыскӧ кывкутӧм Россия Федерацияса оланпастэчас серти.
12. Министерство быд тӧлысь, отчётнӧй бӧрын мунысь тӧлысся 15 лунысь оз сёрджык, сетӧ Коми Республикаса сьӧм овмӧс министерствоӧ субсидия видзӧм йылысь отчёт Министерствоӧн вынсьӧдӧм да Коми Республикаса сьӧм овмӧс министерствокӧд сёрнитчӧм форма серти.
13. Субсидия торъя мог вылӧ видзӧм бӧрся видзӧдӧны Министерство да Коми Республикаса сьӧм овмӧс министерство.


Федеральнӧй сьӧмкудйысь сьӧм тшӧт весьтӧ
 муниципальнӧй велӧдан учреждение зданиеясын
 аварияысь видзчысян мероприятиеяс нуӧдӧм вылӧ
 муниципальнӧй районъяслӧн (кар кытшъяслӧн)
 сьӧмкудъяслы Коми Республикаса
 республиканскӧй сьӧмкудйысь
 субсидия сетан Правилӧяс дорӧ
СОДТӦД



Федеральнӧй сьӧмкудйысь сьӧм тшӧт весьтӧ муниципальнӧй велӧдан учреждение зданиеясын аварияысь видзчысян мероприятиеяс нуӧдӧм вылӧ муниципальнӧй районъяслӧн (кар кытшъяслӧн) сьӧмкудъяслы Коми Республикаса республиканскӧй сьӧмкудйысь субсидия
ЮКЛӦМ


	д/в №

	Муниципальнӧй районлӧн (кар кытшлӧн) муниципальнӧй юкӧн ним,
объект ним
	Субсидия ыджда    
(сюрс шайт)

	1
	2
	3

	1.
	«Сыктыв» муниципальнöй районлöн муниципальнöй юкöн, «Шӧр школа» Кебра с. МВУ
	530,29

	2.
	«Кöрткерöс» муниципальнöй районлöн муниципальнöй юкöн, «Шӧр школа» Ыджыдвидз с. МВУ
	707,19

	3.
	«Луздор» муниципальнöй районлöн муниципальнöй юкöн, «Ӧкмыс класса школа» Читаёв с. МВУ
	729,26

	4.
	«Луздор» муниципальнöй районлöн муниципальнöй юкöн», «Ӧкмыс класса школа» Ваймӧс с. МВУ
	729,26

	
	Ставыс
	2696,0




Вуджӧдіс Хазова Е. В. – 6 323 пас
